
Аса Мейірімді, ерекше Рахымды Аллаһтың атымен

Алғы сөз
            Ұлы Аршының Раббысы – Аса Жомарт Аллаһтан Ол саған бұл өмірде де, болашақ өмірде де пана болуын, сені қайда жүрсең де игілікті етуін және сыйға бөленгенде алғыс айтушылардан, сынақ көргенде сабыр етушілерден, күнә жасағанда кешірім сұраушылардан етуін сұраймын, өйткені осы үш сипат бақыттылықтың белгісі болып табылады!
   Ендеше, Аллаһ сені Өзіне бағыну жолына салғай, ханифия – бұл Ибраһимнің діні, әрі ол Аллаһтың дінін шынайы ықыласпен  ұстанып, бір Оған ғана құлшылық ету екенін біл. Аллаһ Тағала былай деді: 
((((( (((((((( (((((((( ((((((((( (((( ((((((((((((( ((((   

«Мен адамдар мен жындарды тек Өзіме құлшылық қылулары үшін ғана жараттым» (әз-Зарият 51:56).
 

Ал Аллаһ сені Оған ғана құлшылық етуің үшін жаратқанын білген соң, енді сен намаз тазалықсыз (дәретсіз) намаз деп аталмайтыны сияқты, құлшылық та таухидсіз (бірқұдайшылықсыз) құлшылық деп аталмайтынын да біліп ал. Егер құлшылыққа ширк (Аллаһқа серік қосу, көпқұдайшылық) араласып кетсе, ол бұзылады, міне, сол сияқты дәрет те нәжіспен ластанудан бұзылады.
 

Ал (енді) сен егер ширк құлшылыққа араласса оны бұзатынын, амалдарды жойып, пендені  мәңгілік Отта (Тозақта) тұрақтануға дұшар ететінін білген екенсін, (енді) сен үшін мұны білу ең маңызды міндетің екені айқын болды, бәлкім, Аллаһ сені ширк атты батпақтан құтқаратын шығар. Аллаһ Тағала былай деп айтты: 
(((( (((( (( (((((((( ((( (((((((( ((((( (((((((((( ((( ((((( ((((((( ((((( (((((((( ( ((((( (((((((( (((((( (((((( (((((((((( ((((((( (((((((( ((((   

«Ақиқатында, Аллаһ Өзіне серік қосқанды кешірмейді, бірақ осыдан басқасын қалағанына кешіреді»  (ән-Ниса 4:48, 116). 
Сен ширктен аман қалуың үшін, Аллаһ Тағала Өзінің Кітабында атап өткен төрт ережені білуге тиістісің
. 
Бірінші ереже
Сен Аллаһтың Елшісі (оған Аллаһтың игілігі мен сәлемі болсын) солармен соғысқан кәпірлер Аллаһ Тағаланың Жаратушы, Ризық беруші, Басқарушы  екенін мойындағанын білуің керек. Бірақ бұл оларды мұсылман етпеді. Мұны Аллаһ Тағаланың мына сөздері дәлелдейді: 
(((( ((( ((((((((((( ((((( ((((((((((( (((((((((( ((((( (((((((( ((((((((( ((((((((((((( ((((( (((((((( (((((((( (((( ((((((((((( (((((((((( ((((((((((( (((( ((((((((( ((((( ((((((((( (((((((( ( (((((((((((((( (((( ( (((((( (((((( ((((((((( ((((    
«(Мухаммад, оларға): «Сендерге аспаннан, жерден кім ризық жібереді? Есту мен көруге ие кім? Өліден тіріні, тіріден  өліні кім шығарады? Әр істі кім басқарады?» - де. Олар: «Аллаһ!» - дейді. «Ендеше, қорықпайсыңдар ма?» - де» (Йунус 10:31).
Екінші ереже
Олар былай дейді: «Біз оларға өзімізді Аллаһқа жақындатуды және Оның алдында бізге шапағатшы болуды сұрап жалбарынамыз және жүгінеміз». Көпқұдайшыл-мүшриктердің Аллаһқа жақындау мақсатымен дұға жасайтынын Аллаһ Тағаланың мына сөздері дәлелдейді: 
(((( (( ((((((((( ((((((((((( ( ((((((((((( ((((((((((( ((( ((((((((( (((((((((((( ((( (((((((((((( (((( (((((((((((((((( ((((( (((( (((((((( (((( (((( (((((((( (((((((((( ((( ((( (((( ((((( ((((((((((((( ( (((( (((( (( ((((((( (((( (((( ((((((( ((((((( (((   

«Сондай Аллаһтан өзгені өздеріне көмекші еткендер: "Біз бұларға Аллаһқа жақындастырсын деп қана табынамыз", - дейді. Күдіксіз, олардың араларындағы таласқан нәрселеріне Аллаһ үкім береді. Расында, Аллаһ өтірікші, кәпір болғандарды тура жолға салмайды!» (әз-Зумар 39:3). 

Шапағат алу  мақсатымен жасалатын дұғаға Аллаһ Тағаланың мына сөздері нұсқайды: 
((((((((((((( ((( ((((( (((( ((( (( (((((((((( (((( ((((((((((( (((((((((((( (((((((((( ((((((((((((( ((((( (((( ( (((( (((((((((((((( (((( ((((( (( (((((((( ((( ((((((((((((( (((( ((( (((((((( ( (((((((((((( ((((((((((( ((((( ((((((((((( ((((   

«Олар Аллаһтан басқа өздеріне зиян да, пайда да бермейтіндерге құлшылық қылып: «Бұлар - біздің Аллаһ алдындағы шапағатшыларымыз!» - дейді» (Йунус 10:18).

Ал шапағат ету екі түрге бөлінеді: (шариғатпен) қайтарылатын шапағат және (шариғатпен) бекітілген шапағат.  (Шариғатпен) қайтарылатын шапағат – Аллаһтан басқадан сұралатын шапағат, ал оны тек Аллаһ қана сыйлауға қабілетті. Аллаһ Тағала былай деді: 
((((((((((( ((((((((( ((((((((((( (((((((((( ((((( (((((((((((( (((( (((((( ((( (((((((( (((((( (( (((((( ((((( (((( (((((( (((( ((((((((( ( (((((((((((((((( (((( ((((((((((((( (((((   

«Әй, иман  келтіргендер! Сендерге берген несібемізден саудаласу да,  жақсы көру де, шапағат та болмайтын бір күннің келуінен бұрын Аллаһ жолында жұмсаңдар. Ал кәпірлер - олар залымдар» (әл-Бақара 2:254).
 

(Шариғатпен) бекітілген шапағат – ол Аллаһтан сұралатын шапағат, әрі шапағат жасаушы Аллаһ тарапынан ігілікке бөленген болып табылады да, ал шапағат сөздері мен амалдарына Аллаһ разы болған (адамдарға) жасалады. Және шапағат ету тек Аллаһ рұқсат бергеннен кейін ғана мүмкін болады, бұл жөнінде Аллаһ Тағала: 
(((( (( ((((((( (((( (((( (((((((( ((((((((((( ( (( ((((((((((( (((((( (((( (((((( ( ((((( ((( ((( ((((((((((((( ((((( ((( (((((((( ( ((( ((( ((((((( (((((((( ((((((((( (((( ((((((((((( ( (((((((( ((( (((((( ((((((((((( ((((( (((((((((( ( (((( (((((((((( (((((((( ((((( (((((((((( (((( ((((( (((((( ( (((((( (((((((((( ((((((((((((( (((((((((( ( (((( (((((((((( ((((((((((( ( (((((( (((((((((( ((((((((((( (((((   

«Оның алдында Оның рұқсатынсыз кім шапағат етеді?» - деді (әл-Бақара 2:255).
 
Үшінші ереже
Пайғамбар (оған Аллаһтың игілігі мен сәлемі болсын) түрлі құдайларға құлшылық ететін адамдардың үстінен жеңіске жетті. Олардың арасында періштелерге құлшылық ететіндер, пайғамбарлар мен әулиелерге (ізгілерге) құлшылық ететіндер, ағаштар мен тастарға құлшылық ететіндер және күн мен айға құлшылық ететіндер де бар еді. Аллаһтың Елшісі (оған Аллаһтың игілігі мен сәлемі болсын) олармен соғысты және олардың арасында айырмашылық жасаған жоқ. Бұған Аллаһ Тағаланың мына сөздері нұсқайды: 
(((((((((((((( (((((( (( ((((((( (((((((( ((((((((( ((((((((( ((((((( (( ( (((((( ((((((((((( (((((( (((( ((((( ((((((((((( ((((((( ((((   

«Олармен ешбір бүлік қалмағанға дейін әрі дін бүтіндей Аллаһқа тән болғанға дейін соғысыңдар» (әл-Әнфал 8:39). 

Күн мен айға құлшылық етуге тыйым салынғандығы туралы Аллаһ Тағала былай деді: 
(((((( (((((((((( (((((((( (((((((((((( ((((((((((( (((((((((((( ( (( ((((((((((( ((((((((( (((( (((((((((( ((((((((((((( (( ((((((( (((((((((( ((( ((((((( ((((((( ((((((((((( ((((   

«Түн мен күндіз және күн мен ай - Аллаһтың дәлелдерінен. Күнге де, айға да сәжде қылмаңдар. Оларды жаратқан Аллаһқа сәжде қылыңдар; егер Оған құлшылық қылатын болсаңдар» (Фуссиләт 41: 37). 

Періштелерге құлшылық етуге тыйым салынғандығы туралы Аллаһ Тағала былай деп айтты: 
(((( (((((((((((( ((( ((((((((((( (((((((((((((((( ((((((((((((((( (((((((((( ( 

«Ол сендерге: «Періштелер мен пайғамбарларды Раббы етіп алыңдар!» - деп бұйырмайды» (Әли Имран 3: 80).
 

Пайғамбарларға құлшылық етуге тыйым салынғандығына Аллаһ Тағаланың мына сөздері нұсқайды: 
(((((( ((((( (((( ((((((((( (((((( (((((((( ((((((( (((((( (((((((( (((((((((((( ((((((((( ((((((((((( ((( ((((( (((( ( ((((( ((((((((((( ((( ((((((( (((( (((( ((((((( ((( (((((( ((( ((((((( ( ((( ((((( ((((((((( (((((( ((((((((((( ( (((((((( ((( ((( ((((((( (((( (((((((( ((( ((( (((((((( ( (((((( ((((( ((((((( ((((((((((( (((((   

«(Сол уақытта) Аллаһ: «Әй, Мәриям ұлы Иса! Адамдарға: «Аллаһты қойып, мені әрі анамды екі тәңір етіп алыңдар!» - деп сен айттың ба?» - дейді. (Иса): «Уа, Аллаһ! Сені пәктеймін! Айтуыма қақым болмағанды мен қалай айтамын? Егер айтқан болсам, онда Сен оны анық білесің. Сондай-ақ менің ішімдегіні Сен білесің, ал мен Сенікін білмеймін. Өйткені Сен - шынайы түрде көместерді толык Білушісің», - дейді» (әл-Мәида 5:116).
 

Ізгілерге (әулиелерге) құлшылық етуге тыйым салынғандығына Аллаһ Тағаланың былай деп айтқаны нұсқайды: 
(((((((((((( ((((((((( ((((((((( ((((((((((( (((((( ((((((((( ((((((((((((( (((((((( (((((((( ((((((((((( ((((((((((( (((((((((((( ((((((((((( ( (((( ((((((( ((((((( ((((( (((((((((( ((((   

«Олардың сиынғандарының өздері Раббыларына қайсылары жақын боламыз деп құлшылық арқылы ізденеді, әрі рахметінен үміт етіп, азабынан қорқады» (әл-Исра 17:57).
 

Ағаштар мен тастарға құлшылық етуге тыйым салынғандығына Аллаһ Тағаланың мына сөздері нұсқайды: 
(((((((((((((( (((((((( (((((((((((( ((((   (((((((((( (((((((((((( (((((((((( ((((   

«Ләт пен Узза туралы ойландыңдар ма, және үшінші басқа - Мәнат (туралы)?» (ән-Нәжм 53:19-20).
 

Әбу Уақид әл-Ләйси, оған Аллаһ разы болсын,  былай деп баяндайтын: “Бірде біз Аллаһтың Елшісімен (оған Аллаһтың игілігі мен сәлемі болсын) бірге Хунәйнға жорыққа шықтық. Сол кезде біз жуырда ғана күпірліктен бас тартқан әрі енді ғана дінге келген мұсылман едік, ал мушриктерде олар оған өздерінің қаруларын іліп қойып, оның алдында өз (діни) рәсімдерін өткізу үшін жиналатын, және оны Зәт Әнуат деп атайтын бір ағаш бар болатын. Міне, сонда біз әлгі ағаштың жанынан өтіп бара жатқан кезімізде: «Уа, Аллаһтың Елшісі, бізге де солардағыдай Зәт Әнуат жасап бер», - дедік».
 

Төртінші ереже
Қазіргі заман мүшриктерінің қөпқұдайшылығы Исламға дейінгі мүшриктердің көпқұдайшылығынан қорқыныштырақ. Өйткені ерте замандағы көпқұдайшылар есендікте болған кездерінде Аллаһқа теңдес (серік) қосатын, бірақ бақытсыз (қайғы-қасірет) кездерінде Оның алдында өз діндерін тазартатын (Оған ғана құлшылық ететін).  Біздің кезіміздің көпқұдайшылары үнемі, есендікте де, бақытсыздықта да Аллаһқа теңдес (серік)  қосады. Бұл жөнінде Аллаһ Тағала былай деп айтты: 
((((((( ((((((((( ((( (((((((((( (((((((( (((( ((((((((((( (((( ((((((((( ((((((( ((((((((( ((((( ((((((((( ((((( (((( ((((((((((( ((((   

«Қашан олар кемеге отырса, Аллаһтың алдында дінін тазартып, Оған жалбарынады, ал Ол оларды құтқарып, құрлыққа шығарса, - сол уақытта олар Аллаһқа серік қосады» (әл-Анкабут 29:65). 

Пайғамбарымыз Мухаммадқа, оның отбасына және сахабаларына Аллаһтың игілігі мен сәлемі болсын! 
� Ибн Касир өзінің Құран тәпсірінде былай деді: «Бұл – «Ақиқатында, Мен оларды, оларға мұқтаж болғандығымнан емес, Өзіме құлшылық қылулары үшін жараттым!» - дегенді білдіреді. Күмәнсіз, адамдар құлшылық қылуға дайын болып жаратылған, өйткені Пәк Аллаһ оларға ақыл-парасат салды, сыртқы және ішкі сезімдерді және басқа да көптеген сипаттарды сыйлады».


�  Балмен араласатын сірке мен денеге түсетін у сияқты, Аллаһ бізді бұдан сақтасын!


� Алайда осы ережелер - біреулерді кәпірге немесе мушрикке шығару үшін емес. Өйткені кейбір адасушылыққа түскен мұсылмандар ширкке, күпірлікке т.б. үлкен күнәларға қатысты жалпы шариғи мәтіндерді өз ұйғарымдарымен жеке адамдарға қолданып, үкім шығару құзыретін өздеріне заңсыз жүктеп алады. Ал оның соңы хауариждердің сипаттарының бірі –  мұсылмандарды күпірлікке айыптау, олардың мал-мүлкіне қол сұғу, қанын төгу, ар-намысына тиюді рұқсат етуге дейін алып барады. Аллаһ бізді осындай адасушылықтан сақтасын. Сондықтан да шейхуль-Исламның осы ережелерді білудегі мақсатты не деп белгілегеніне тағы да бір рет ой салыңыз (аудармашыдан)


� Хафиз Имад әд-Дин Ибн Касир бұл аяттың тәпсірінде былай деген: «Аллаһ Тағала Өзінің құлдарына үлес етіп берген нәрселерінен Аллаһ жолында, игі жолда, сый-сауапты өзінің Рабысы мен Патшасының алдында сақтап қою үшін және осыған осы өмірдің өзінде-ақ, сауда да, жақсы көру де, шапағат та болмайтын және ешкім өзінің жанын сатып ала алмайтын, және  тіпті өзінің байлығын түгелімен берсе де, тіпті Жердің көлеміндей алтын алып келсе де, онымен өз басын саудалап алып қала алмайтын, және ешкімге олардың достарының махаббаты немесе туысқандық байланыстары көмек бермейтін Қиямет Күні басталмай жатып қол жекізу үшін сарп етуді әмір етті. Аллаһ Тағала былай деп айтты:


((((((( (((((( ((( (((((((( (((( (((((((( (((((((((( (((((((((( (((( ((((((((((((((( (((((    


«Қашан Сұр үрілсе, сол күні олардың араларында туыстық (байланыс) жоғалып, бірін-бірі сұраспайды» (әл-Му`минун 23:101). Ол күні шапағат болмайды және оларға (кәпірлерге) шапағат етушілердің шапағаты көмектеспейді». Аллаһ Тағала: «Ал кәпірлер - залымдар», - деді. Сол күні Аллаһтың алдына кәпір болып келіп тұратын адамнан артық залым жоқ. Ибн Әбу Хатим Ата ибн Динардың мына сөздерін жеткізген: "«Ал кәпірлер – олар залымдар», - деп айтып, - «Ал залымдар – олар кәпірлер», - деп айтпаған Аллаһқа мақтау-мадақтар болсын“.


� Ешкімнің Аллаһ Тағаланың алдында Оның аса Ұлылығы мен ең жоғары Мәртебелігінің себебінен, Ол шапағат етуге рұқсат бермей, өзгеге шапағат етуге батылы бармайды, бұл жөнінде шапағат ету туралы хадисте Пайғамбарымыздан (оған Аллаһтың игілігі мен сәлемі болсын) былай деп баяндалған: «Мен Аллаһтың Аршына келіп,  сәждеге жығыламын және Ол мені сәждеде Өзі қалағанынша ұстайды. Кейін маған: «Басыңды көтер. Айт және сені естиді, шапағат етуге рұқсат сұра және сен оны аласың!» - деп айтылады. Және маған таңдаулылар үшін (шапағат ету) рұқсат етіледі де, мен оларды Жәннатқа кіргіземін». Ал Аллаһ бұл туралы жақсырақ біледі! 


� Хафиз Ибн Касир Құранға жасаған тәпсірінде былай деген: «Ол сендерге Аллаһтан өзгеге: ол жіберілген пайғамбар болса да, жақындатылған періште болса да – құлшылық қылуға бұйырмайды. Сендер мұсылман болғаннан кейін Ол сендерге күпірлікті әмір етеді ме?!»  Мұны тек Аллаһтан өзгеге құлшылық қылуға шақыратындар, күпірлікке шақыратындар ғана істей алады. Ақиқатында, пайғамбарлар иман келтіруді, ешбір серігі жоқ Бір Аллаһқа құлшылық қылуды бұйырады, бұл жөнінде Аллаһ Тағала былай деп айтқанындай: 


(((((( ((((((((((( ((( (((((((( ((( ((((((( (((( ((((((( (((((((( ((((((( (( ((((((( (((( (((((( ((((((((((((( ((((   


«(Мухаммад) сенен бұрын "Күдіксіз Менен басқа ешбір құдай жоқ. Маған ғана құлшылық қылыңдар" деп уахи етілмеген бірде бір пайғамбар жібермедік» (әл-Әнбия 21:25). «Раббыларың» деген - Аллаһпен қоса құдай тұтатындарың дегенді білдіреді.  Ал Аллаһ бұл жөнінде жақсырақ біледі!


� Аллаһ бұл сөздерін Өзінің құлы әрі елшісі Иса ибн Мәриямға, оған Аллаһтың сәлемі болсын, Киямет Күні айтады. Кейбір муфассирлер (Құранның тәпсіршілері) бұл осы дүниеде, Аллаһ оны ең жақын аспанға оны және оның анасын Аллаһпен қоса екі құдай деп қабылдағандардың көздерінше көтергенде болған деп есептеген. Және мұнда – христиандарға қорқыту және адамзат алдында сөгіс айту бар. Иса, оған Аллаһтың сәлемі болсын: «Сені пәктеймін. Айтуыма қақым болмағанды мен қалай айтамын?» - деді. Бұл – қарым-қатынастағы ең жоғарғы мәдениеттіліктің және кемелдіктің мысалы. Біз де Аллаһтан өзімізге осындай әдеп және көркем мінез-құлық сыйлауын тілейміз! 


� Әл-Бухари Абдуллаһтың бұл аят жөніндегі хадисін жеткізген: «Адамдар кейбір жындарға құлшылық ететін, ал жындар Исламды қабылдады». Ибн Масъуд былай деді: «Бұл аят жындарға құлшылық қылатын арабтардың бір тобы жөнінде түсірілген еді. Кейіннен жындар Исламды қабылдады, ал адамдар бұл жөнінде білмей, оларға құлшылық етуін жалғастыра берді. Міне сол кезде осы аят түсірілген еді». Ал Аллаһ бұл жөнінде жақсырақ біледі!


� Көпқұдайшылдар тастарға, пұттарға құлшылық қылғандары үшін, Аллаһқа теңдестерді қосқандары, әр-Рахманның сүйікті құлы Ибраһим, оған Аллаһтың сәлемі болсын, тұрғызған Қағбаға ұқсатып ғибадатханалар тұрғызғандары үшін, Аллаһ Тағала оларды айыптайды.


 Әл-Лат Таифтағы жонылған ақ жартас болатын. Оның үстіне жамылғысы бар ғибадатхана тұрғызылған еді. Оның қызметкерлері бар еді. Ғибадатхана қабырғамен қоршалған болатын. Таифтың тұрғындары болған сакифилер және олардың ізбасарлары оны ұлықтайтын және олармен жауласатын басқа арабтардың алдында (құрайштардан басқа) мақтаныш ететін.


 Әл-Узза – Нәхл деген жердегі (Мекке мен Таифтің арасында) ағаш болатын. Оның үстіне жамылғысы бар ғимарат тұрғызылған. Оны курайштықтар ұлықтайтын және сондықтан Әбу Суфьян Ухуд соғысы күні: «Әл-Узза - бізде, және сендер үшін Узза жоқ!» - деген еді. Сонда Аллаһтың Елшісі (оған Аллаһтың игілігі мен сәлемі болсын) өзінің сахабаларына қарап: «Аллаһ – біздің қамқоршымыз, ал сендердің қамқоршыларың жоқ!» - деп айтыңдар!» - деп бұйырды. 


Манат (деген пұт) Кудайдт деген жердің жанында (Мекке мен Мәдинаның арасында) орналасқан болатын. Оған исламға дейінгі надандық дәуірінде Хазаа, әл-Әус, әл-Хазраж тайпалары құлшылық қылатын. Осы жерден олар Қағбаға қажылық жасауға аттанатын. 


Пайғамбарымыз (оған Аллаһтың игілігі мен сәлемі болсын) өзінің бірнеше сахабаларын, Аллаһ оларға разы болсын, пұттарды қирату үшін жіберген. «Аллаһтың қылышы» (СайфуЛлаһ) деген атаққа ие болған Халид ибн Уалид әл-Уззаға аттанды да, оны: «Әй, Узза мен саған иман келтірмеймін және сені мадақтамаймын. Мен Аллаһтың сені сөгетінін көрдім!» - деп бұзып тастады. Пайғамбар (оған Аллаһтың игілігі мен сәлемі болсын) әл-Муғира ибн Шииба мен Әбу Суфиян Сахр ибн Харбты әл-Ләтқа жіберді және олар оны бұзып тастап, орнында Таиф қаласындағы мешіттің негізін қалады. Оны Али ибн Әбу Талиб бұзды деген де пікір бар. 


Пайғамбар (оған Аллаһтың игілігі мен сәлемі болсын) құлшылық етуде Аллаһқа толығымен берілетін, құлшылыққа лайықты болған Жалғызды (Аллаһты) құдайлік сипатқа бөлейтін және жиіркенішті әдеттер мен ширкке ұқсас барлық нәрселерді теріске шығаратын хақ дінді алып келді. Оның ұлы сахабалары мен ардақты ізбасарлары да осыған қол жеткізуге тырысты. Бірақ шайтан және азғырушы өтірікшілер көптеген мұсылмандардың санасын игеріп алды да, олар пұттарға табынуын қайта жалғастырды, әсіресе біздің барлығымызды бақытсыздық шарпып, әрқайсымызға жеткен терең надандық пен сәнді сүреттер заманында. Біз барлығымыз Аллаһқа тәнбіз және Оған ораламыз! 


� Әт-Тирмизи хадисті сахих деді. Бұл мұсылмандар таяу уақытта ғана күпірлікті тастап, Исламды қабылдаған еді, бірақ иман мен таухид олардың жүректерінде әлі толық орнықпаған болатын. Көпқұдайшылар бұл ағашқа өздерінің қаруларын іліп қоятын еді, өйткені осы амалды Аллаһ жақсы көреді деп ойлады және осы арқылы олар Аллаһқа жақындағысы келді. Сондықтан да, Исламды жақын арада ғана қабылдаған мұсылмандар мұның Пайғамбар (оған Аллаһтың игілігі мен сәлемі болсын) алып келген дініне қайшы келетінін білмеді.  

